
 
 

Innkalling og sakliste  

Styreseminar og styremøte 03-26 i Sogn KO  

 
Tid: 1. juni klokka 10:00 til 2. juni klokka 14:00 
Stad: Skjolden Hotel 

 

Måndag 1. juni 

10:00 Velkommen til Skjolden v/Jon Bolstad 
 Styremøte 
12:00 Telefon og e-postpause 
13:00 Lunsj 
13:30 
 
14:30 

Ressurskrevjande tenester v/ prosjektleiar Jorunn Folgerø-Holm, KS Konsulent og leiar i 
helsenettverket Essi Annika Mäki 
PPT v/ Camilla Grøttebø, leiar i oppvekstnettverket og programleiar Ingrid Steine 
Bortne, Sogn KO 

15:30 Styremøte 
18:00 Skjoldensafari 
20:00 Middag 

 

Tysdag 2. juni 

07:00 Frukost 
08:00 Styremøte 
09:00 IKT/KI/Digitalisering (Lars Tveit, Nordhordland IKT) 

Lars Tveit er leiar for digitalisering og innovasjon i Region Nordhordland IKS. Han er ein 
del av IKT Nordhordland men KI og digitalisering er skild ut i eige interkommunalt 
oppgåvefellesskap. Han jobbar mellom anna med KI-satsingar, digitalisering av sak- og 
arkivprosessar, og har bakgrunn frå både privat og offentleg sektor. 

10:00 Samfunnstryggleik og beredskap: Prosjektleiar Halvard Gjerde og representantar frå 
kommunane 

11:00 Telefon og e-postpause 
12:00 Lunsj 
13:00 Oppsummering, evaluering og vegen vidare 

1. Opning v/styreleiar  

 

2. Godkjenning av innkalling og sakliste 

Framlegg til vedtak:  
Styret godkjenner innkalling og sakliste. 

 

3. Orientering frå Sognarådet IPR 

Framlegg til vedtak:  
Styret tek orienteringa til vitande. 

 
Vedlegg: 
Protokoll frå møtet i Sognatinget 13.04.2026 (lenke) 

 

4. Orientering frå styreleiar 

Framlegg til vedtak: 

Styret tek orienteringa til vitande. 

Saksframstilling: 

Styreleiar orienterer i møtet.  

 

5. Orientering frå administrasjonen 

 
Framlegg til vedtak:  

Styret tek orienteringa til vitande.  

 

Saksframstilling:  

Møte med regiontillitsvalde 

Det er avtalt møte med dei regiontillitsvalde 28. mai. Administrasjonen refererer munnleg frå dette i 
møtet. 

  

https://prod01.elementscloud.no/publikum/922121893/DmbMeeting/651

Befolkning 

SSB sine oppdaterte folketal syner at Sogn framleis veks. Pluss 39 siste kvartal og 101 siste 12 månader 
er fasit. 

Kommune 2025K1 2025K2 2025K3 2025K4 2026K1 Siste kvartal Siste år 

Vik 2 545 2 538 2 519 2 532 2 523 -9 -22 

Sogndal 12 533 12 451 12 539 12 552 12 599 47 66 

Aurland 1 846 1 865 1 861 1 866 1 878 12 32 

Lærdal 2 187 2 196 2 209 2 223 2 226 3 39 

Årdal 5 223 5 217 5 180 5 178 5 154 -24 -69 

Luster 5 433 5 463 5 466 5 478 5 488 10 55 

SOGN 29 767 29 730 29 774 29 829 29 868 39 101 

 

TryggEST 

Prosjektet har god aktivitet og føl i stor grad vedteken prosjektplan. Grunna sjukemelding er det 
ressursar i Sogndal kommune og Lærdal kommune som styrer prosjektet mellombels. 

Helsenettverket har i liten grad vore påkopla arbeidet hittil, men det er no etablert kontakt, og det er 
planlagt for onboarding av nettverket som styringsgruppe for prosjektet. 

 

Beredskapsfellesskap i Sogn – prosjektrapport til styret 

Som følgje av ressursutfordringar i samtlege av kommunane har det primært vore aktivitet frå 
prosjektleiar i perioden. Det er satt av arbeidsmøte mellom kontaktpersonane frå kommunane 
22.05.2026. På dagsorden står orientering om aktivitetar, vidare drøfting av oppgåver for prosjektet, 
arbeidsform, samt førebuing av innhald til styreseminaret 2. juni.  

Målet på styreseminaret 2. juni er å kunne legge fram for styret forslag på innretning av 
hovudstrukturen for eit beredskapsfellesskap, og kalibrere kurs for vidare utvikling. 

Det er naudsynt med meir aktivitet frå kommunane tidleg haust for å sette tilstrekkeleg fart på 
prosjektet hausten 2026. 

Prosjektet har ut over det, frå førre rapportering, følgt eller vore involvert i følgjande aktivitetar: 

- Vidare kontakt med HVL for drøfting av mogleg søknad om forskingsmidlar retta mot beredskap. 
- Delteke på Nordregio, temamøte 7. mai. ang. sivil beredskap i Sogn, i regi av Distriktssenteret. 

Del av eit lengre forskingsprosjekt i Norden. 
- Sognasmart 20.05.2026 med kontakt og diskusjon med fleire aktørar og partar om digital 

beredskap for framtida. 
- Kontakt mot Distriktssenteret og Merkurprogrammets potensielle funksjon med sjølvbetente 

nærbutikkar i ein beredskapssituasjon. 
- Vidare planlegging av «Norge øver» 
- Kontakt med Vestlandsforsking om kopling til klimarisiko og klimatilpassing 

- Deltaking på fagseminar i regi av KRIPOS om ekstreme valdelege nettsamfunn 

 

Ressurskrevjande tenester  

Prosjektet utgreier moglegheiter for interkommunalt samarbeid om ressurskrevjande tenester i Sogn, og 
er nettopp starta opp. Målet er å byggje gode og stabile fagmiljø med høgare kompetanse, gje eit betre 
og meir heilskapleg tilbod for personar med krevjande tenestebehov, og samstundes oppnå økonomisk 
gevinst gjennom effektiv ressursbruk. Prosjektet vil gje eit kunnskapsgrunnlag til å ta avgjerd om og 
planlegge for eit interkommunalt samarbeid. I dette inngår også planlegging av fase 2 for å gjennomføre 
vald modell.  

Prosjektet er skalert i høve finansieringa frå Statsforvaltaren (skjønnsmidlar). Sogn KO sine 
kontingentmidlar og kommunane sin eigeninnsats i prosjektet kan nyttast 100%, jf styrevedtaket i 
februar. Etter anbodskonkurransen vart oppdraget tildelt KS Konsulent. 

Kommunalsjefnettverket for helse og omsorg er styringsgruppe og prosjektleiar hadde eit kort treff i 
deira siste møte 13. mai. Prosjektleiar Jorunn Folgerø-Holm og leiar i nettverket/styringsgruppa Essi 
Mäki deltek i styremøte for å orientere om planlagde aktivitetar og tidsplan.  

 

Miljø, ureining og tilsyn av private avløp 

Etter sist styremøte i april har administrasjonen utarbeidd eit felles saksframlegg som kommunane kan 
bruke i si handsaming av vertskommuneavtalen. Årdal har behov for meir tid og handsamar saka 
seinare.  

Parallelt går arbeidet med gebyrforskrift for sakshandsaming og tilsyn av avløpsanlegg, jf styrevedtaket i 
februar. Gebyrforskrifta må på plass for at kommunane kan krevje gebyr. Forskrifta og utkast til 
saksframlegg er sendt til kommunane for politisk handsaming.  

Prosjektoppstart blir til hausten etter at avtalen er vedteken i kommunane. Olav Øyrehagen i Sogndal 
går inn som prosjektleiar. I tillegg til arbeidet med gebyrforskrifta, er han i gang med å utarbeidde 
handbok om rutinar og retningslinjer.  

 

Arendalsuka 

Det vert deltaking på Arendalsveka 9. – 13. august. Sognaregionen samarbeider med ulike aktørar 
regionalt om Sognahuset der det vert løfta viktige tema for Sogn. Det er og booka noko overnatting. 

Mogelege tema knytt til samferdsle, tenestesamarbeid/-utvikling er til vurdering, styret er velkomne til å 
spele inn tema. Det er nyttig om styremedlemmane som ønskjer å delta gjev melding til 
administrasjonen. 

 

Kommunikasjon 

Webløysinga til Sognaregionen er utdatert, og administrasjonen jobbar med å etablere ny nettside. I 
tillegg vert det jobba med løysing for nyheitsbrev. Administrasjonen vurdere desse kanalane til å vere 
sentrale og kritiske i arbeidet med utvikling av samarbeidet i både IPR og KO, og vil ha fokus på 
utviklinga av www.sognaregionen.no dei neste månadane. 

http://www.sognaregionen.no/


6 
 

 

EU-prosjekt – studietur 

Saka om samarbeid i regionen inn mot mogelegheitene i EU-systemet skal stadfestast i arbeidsutvalet 
(IPR) i juni. Administrasjonen har av praktiske årsaker likevel starta forebuingane av ein eventuell 
studietur til Brussel i samband med European Week of Regions and Cities 11.–14. oktober 2026. 

Det er dialog med den offentlege kompetanseklynga på Leikanger, ulike bedrifter og 
verkemiddelapparat om ein felles tur. Målet med studieturen er å byggje kunnskap og nettverk for eit 
meir strategisk arbeid med EU-prosjekt i Sogn, med særleg vekt på område som er peika ut i regional 
plan og tidlegare drøftingar: grøn omstilling, berekraftig reiseliv, kompetanse og utdanning, 
digitalisering, smarte lokalsamfunn, samt mogelege spor innan datatryggleik og digital beredskap.  

Det er nyttig for administrasjonen å få tilbakemelding frå kommunedirektørane vedrørande deltaking frå 
kommunane og evt innspel til tema. 
 
Styret i VNB har foreslått for årsmøtet i slutten av juni at regionråd kan melde kommunane inn samla. 
Dette krev at alle kommunane blir betalande medlemer, men gir også høve til ein mindre rabatt ved 
felles innmelding. 

 

Entreprenørskapsmessa i Årdal 14. april  

System for styrka læring i Sognaregionen og stiftinga Ungt Entreprenørskap arrangerer kvar vår ei 
omfattande entreprenørskapsmesse for ungdomsskulane i regionen. System for styrka læring er fagleg 
og økonomisk ansvarleg for messa. Første messe vart gjennomført i Balestrand i 2009, medan Årdal i år 
var vertskommune for den 17. messa i rekka. 

Tilbakemeldingar på årets entreprenørskapsmesse er også i år særs gode, og ein kan konkludere med ei 
vellukka og solid gjennomføring. Lærarane som evaluerte messa gav skåre 5,26 av 6 poeng på 
hovudinntrykket av messa, og det har vore gode tilbakemeldingar frå næringslivet og skulane til 
arrangørgruppa i etterkant. Det var totalt 30 elevbedrifter som representerte skulane i Sogn, i tillegg til 
12 vaksenbedrifter, 11 bedrifter tok i mot elevgrupper på bedriftsbesøk og lokal grunder samla 
ungdommane til fire føredrag gjennom dagen.  Totalt var det om lag 600 personar samla i Årdalshallen 
under arrangementet. Vertskommunen Årdal har lagt ned ein stor innsats for å gjere 
entreprenørskapsmessa vellukka og dei hausta lovord for å vere eit godt vertskap som la til rette for god 
læring og samhald denne dagen. Ekstra kjekt var det at Årdal vidaregåande skule opna dørene og 
inviterte dei eldste ungdommane på omvising og læringsopplegg. Avslutningsvis var det kjekt   at både 
Porten, Sogn Avis og NRK Vestlandsrevyen laga fyldige saker frå dagen. Det var også stor stas at 
ordførarane i Sogn kasta glans over arrangementet også dette året. 

Neste års entreprenørskapsmesse vert arrangert i Aurland 6. april 2027. Me har allereie starta etablering 
av ny arbeidsgruppe og tek med oss både gode erfaringar og forbetringspunkt inn i dette arbeidet. 

6. Tilbakemelding frå vertskommunane 

 

Framlegg til vedtak: 

Styret tek orienteringane til vitande 

Saksframstilling: 

Kommunedirektørane informerer om dei pågåande vertskommuneetableringane: 

• Årdal: Nav 
• Sogndal: Barnevern og Miljø og ureining 
• Vik: Skog i Sogn 
• Luster: Kart, oppmåling og GIS 

7. Utviklingsarbeid PPT 

Framlegg til vedtak: 

Styret ber oppvekstnettverket søke om OU-midlar til å dekke kostnadar til konsulent i forprosjekt. 
Overstigande kostnader vert fordelt på dei ulike kommunane sine sektorløyvingar.  

 

Saksframstilling: 

Denne saka er skriven av Camilla Grøttebø på vegne av oppvekstnettverket som oppfølging av vedtak frå 
styret i Sogn KO 7. april 2026: 

Styret tek rapporten til vitande og sluttar seg tilrådingane. Oppvekstnettverket må snarast starte 
arbeidet med likare tverrfagleg samhandling om laget rundt barnet i regionen og eit regionalt 
fagutviklingsprosjekt der målet er å sette retninga for framtidas PPT i Sogn. 

Styret ber oppvekstnettverket følgje opp dei to vertskommunane for å oppdatere rammevilkår og 
styringslinjer slik at dei samsvarar med statlege og kommunale forventningar. Det skal 
etablerast eit formelt samarbeid om spesialkompetanse mellom PP-tenestene og ein skal frigjere 
meir kapasitet i PP-tenestene til dedikert arbeid med tidleg innsats.  

Styret sitt mål er målretta og rask aktivitet inn mot alle tilrådingane. I styremøtet i juni ønskjer 
styret ein framdriftsplan for det vidare arbeidet. 

1. Bakgrunn 

Gjennom rapporten «Styrka samarbeid om PP-tenester i Sogn – innsikter og anbefalingar» og dialog i 
kompetanseregionen kjem det tydeleg fram eit behov for at ein set i gang eit avgrensa utviklingsarbeid 
med tanke på framtidas PPT og systemarbeid. 

Dette samsvarer med nasjonale funn. Utdanningsdirektoratet sin rapport (2026) viser  
at sektoren er på veg mot meir inkluderande praksis, men at utviklinga vert bremsa av 
kapasitetsutfordringar i PPT, uklare roller og kompetansebehov. 

Til styremøtet i Sogn KO 1. juni vert det lagt fram ei overordna framstilling av dei 
fokusområda Kompetanseregionen vurderer som særleg viktige i det vidare arbeidet.  
Det er ikkje venta eit ferdig utgreidd opplegg, men ei retning for vidare utviklingsarbeid. 

 
2. Mål og målsettingar 
Hovudmål: Etablere eit felles kunnskapsbasert grunnlag for vidare utvikling av PP-tenesta og 
systemarbeidet innafor oppveksttenestene i Sogn. 

Delmål: 

• Arbeide for likare tverrfagleg samhandling om laget rundt barnet i region Sogn 
• Opprette eit regionalt fagutviklingsprosjekt der målet er å setje retninga for framtidas PPT i Sogn 
• Oppdatere rammevilkår og styringslinjer for PPT for å sikre forsvarleg og føreseieleg drift  
• Etablere eit formelt samarbeid om spesialkompetanse mellom PP-tenestene 

3. Status aktivitetar og framdrift delmål 

• Opprette eit regionalt fagutviklingsprosjekt der målet er å setje retninga for framtidas PPT i Sogn 
Forprosjekt om kva eit slikt regionalt fagutviklingsprosjekt bør innehalde inkludert korleis 
kommunane kan styrke moglegheitene for PPT til å drive systemarbeid. Utviklingsprosjektet vil 
styrkje kunnskapsgrunnlaget og samarbeidet ytterlegare,  
og gje betre grunnlag for vidare prioriteringar. Hovudprosjektet vert skissert på bakgrunn av 
oppsummering og tilråding i forprosjektet og tilhøyrande kartleggingar i PPT og kommunane.  
Frist / periode: Forprosjektet hausten 2026 – ansvar Oppvekstnettverket,  
i dialog med PPT-leiarane 
 

• Arbeide for likare tverrfagleg samhandling om laget rundt barnet i region Sogn 
Arbeidet med likare tverrfagleg samhandling om laget rundt barnet i region Sogn må inngå som 
del av forprosjektet skildra ovanfor.  Første steg er å lage ei oversikt over korleis den 
tverrfaglege samhandlingane / møteplassane er i kvar kommune.  
Frist for å lage samanliknande oversikt over tverrfagleg samhandling:  
Hausten  2026, ansvar kommunalsjefane Camilla Grøttebø og Knut Åge Teigen 
 

• Oppdatere rammevilkår og styringslinjer for PPT for å sikre forsvarleg og føreseieleg drift  
Vertskommunane for PPT-samarbeida i Sogn utarbeider nytt utkast til vertskommuneavtale for 
sine PPT-område. Vertskommunane Sogndal  
og Årdal samarbeider om at vertskommuneavtalen har likt oppsett. Noverande avtale er eit godt 
grunnlag for felles avtale. 
 
Utkast til revidert vertskommuneavtale vert sendt til dei respektive kommunane for høyring 
inkludert spørsmål om dimensjonering av tenesta og kva som vil vere tenlege styringslinjer 
(roller og mandat vertskommune – samarbeidande kommunar, samarbeid mellom PPT og 
skuleeigar/barnehageeigar på systemnivå, rapportering frå PPT/vertskommune til 
samarbeidskommunar). Arbeidet skal koordinerast mot Sogn KO sitt arbeid med å utvikle 
eigarstyringa av dei interkommunale samarbeida i Sogn   
Frist: Hausten 2026. Ansvar: Kommunalsjefar i vertskommunane for PPT-kontora, i dialog med 
PPT-leiarane 
 

• Etablere eit formelt samarbeid om spesialkompetanse mellom PP-tenestene 
Dei to PP-tenestene har byrja på ei kompetansekartlegging for å få oversikt over 
fagkompetansen ved dei ulike kontora og kva behov dei har for kompetanseheving. Når 
kompetansekartlegginga er gjennomført, vil dei to PPT-leiarane utarbeide utkast til korleis eit 
formelt samarbeid om spesialkompetanse praktisk kan sjå ut og gjennomførast, kva type 
kompetanse det gjeld og kva som eventuelt krevst av ressursar for å få til dette samarbeidet. 
Frist: Hausten 2026. Ansvar PPT-leiarane, i dialog med Kommunalsjefar i vertskommunane 

4. Organisering og eigarskap 
Kompetanseregionen Sogn tek eigarskap til prosjektet og har ei sentral rolle i oppfølginga. PPT-leiarane i 
dei to vertskommunane skal involverast i arbeidet. 

Det vert vurdert som føremålsteneleg å nytte ekstern konsulentbistand for analyse, struktur og 
utanfråblikk. 

 
5. Framlegg til vedtak 
Det vert søkt om OU-midlar til å dekke kostnadar til konsulent i forprosjekt. Overstigande kostnader vert 
fordelt på dei ulike kommunane.   
 

Referansar: 

Haukanes, S., Rønning, N. E., Nordhagen, I. C., Ryssevik, J., & Johansen, L. M. (2026). På vei mot mer 
inkluderende praksis: Status og behov i PPT, skoler og barnehager fem år etter Meld. St. 6. 
Ideas2evidence, på oppdrag for Utdanningsdirektoratet. https://www.udir.no/tall-og-forskning/finn-
forskning/rapporter/2026/pa-vei-mot-mer-inkluderende-praksis/ 

 

  

https://www.udir.no/tall-og-forskning/finn-forskning/rapporter/2026/pa-vei-mot-mer-inkluderende-praksis/
https://www.udir.no/tall-og-forskning/finn-forskning/rapporter/2026/pa-vei-mot-mer-inkluderende-praksis/

8. Kompetansearbeid 

Framlegg til vedtak: 

Styret støttar vidare utvikling av kompetansearbeidet i Sogn i tråd med vurderingane i saka.  

Styret ber administrasjonen arbeida vidare med organisering og arbeidsform for kompetansearbeidet 
for å sikre meir effektiv ressursbruk, større relevans og breiare involvering frå arbeids- og næringslivet. 

Styret peiker ut ein representant frå kommunane til Kompetanseforum Sogn: 

-  

 

Saksframstilling:  

Vestland fylkeskommune har etablert ein samarbeidsmodell for regionalt kompetansearbeid i Vestland. 
Bakgrunnen er at fylkeskommunane dei siste åra har fått eit større kompetansepolitisk ansvar, og deira 
samordningsrolle er styrka. Som ein respons på dette kom fylkeskommunane i 2018 fram til ein felles 
standard for fylkeskommunane sitt kompetansepolitiske arbeid. Standarden bygger på tre pilarar: 1) 
kompetansepolitisk strategi, 2) regionalt kompetanseforum og 3) oppdatert kunnskapsgrunnlag for 
framtidige kunnskapsbehov.  

Som fleire andre fylkeskommunar etablerte også Vestland eit kompetanseforum der utdanningsinstitusjonar, 
Nav, partane i arbeidslivet er representert. Dette regionale, fylkesdekkande forumet ( Kompetanseforum 
Vestland) er det overordna styringsorganet for arbeidet. Forumet skal medverka til betre koordinering og meir 
forpliktande samarbeid om kompetanseutfordringane i regionale arbeidsmarknader. I nokre fylket, som i 
Vestland, er det også etablert lokale kompetanseforum. Modellen til Vestland har sju lokale forum, der 
Kompetanseforum Sogn er eitt av desse.  

Fylkeskommunen har føringar på samansetjinga i dei lokale foruma, og dei relevante 
samarbeidspartnarane er: Vidaregåande skular, fagskule, høgskule, karrieresenter, opplæringskontor, 
regionråd, nav-kontor, næringshage, næringsforeiningar, studiesenter, kommunar, inkubatorar, 
næringsklynger og bedrifter. 

Deltakarane i Kompetanseforum Sogn er:  

Jorunn Felde, rektor Sogndal vidaregåande skule  
Geir Kjetil Øvstetun, rektor Årdal vidaregåande skule   
Eilert Årseth, prorektor Utdanning, Fagskulen Vestland  
Janniche Øyen, samfunnskontakt Høgskulen på Vestlandet   
Jonas Grotle Førde, Nav region Sogn  
Anne Kauppi, dagleg leiar Sogn opplæringskontor   
Heidi Østerbø Nes, karriererettleiar for vaksne, Sogndal   
Geir Hansen, leiar i næringsnettverket i Sogn  
Monica Brugrand, HR-ansvarleg Vestlandsforsking, Sogn HR-nettverk  
Eilin Skorpen, dagleg leiar Sogn Kompetanse  
Kjetil Kvåle, dagleg leiar Kunnskapsparken Vestland 
Arve Tokvam, styreleiar Aurland næringsråd 
Karina Nerland, rådgjevar Sognaregionen  
Per Odd Grevsnes, seniorrådgjevar, Vestland fylkeskommune (observatør)  

Sognarådet har samarbeidsavtale med Vestland fylkeskommune om drift av Kompetanseforum Sogn. 
Formålet er å styrke kompetanseutviklinga i Sogn. Målet med avtalen er å bidra til å realisere 
innsatsområdet kompetanseutvikling i arbeidslivet i handlingsplan for innovasjon og næring i Vestland. 
Avtalen gir rammer og føringar for arbeidet og våre oppgåver og bidrag i samarbeidet er:  

- Etablere og drifte regionalt kompetanseforum. Det skal gjennomførast minimum 4 møter i året i det 
lokale  kompetanseforumet 

- Ha oversikt over den lokale arbeids- og utdanningsmarknaden 
- Fange opp lokale kompetansebehov og bidra til at det vert utvikla relevante utdanningstilbod 
- Gje innspel på kompetansebehov til Kompetanseforum Vestland årleg 
- Dele gode prosjekt/«beste praksis» 
- Bidra til ei heilskapleg karriererettleiing  
- Bidra til å få fleire læreplassar og lærebedrifter 
- Gje innspel til «Kompetanseforum Vestland» på saker som ikkje kan løysast lokalt 
 

Vestland fylkeskommune bidreg med oppdatert kunnskapsgrunnlag, deltek som observatør på møta, 
sørger for informasjonsflyt og arrangerer årleg eit stormøte for alle som har ei rolle i 
samarbeidsmodellen. Årleg tilskot til Sognaregionen er kr 80 000. Sognaregionen rapporterer årleg til 
fylkeskommunen. Avtalen legg opp til fire møte i året i forumet.  

Dei lokale kompetanseforuma avgjer kven som skal søkje årleg om tilskot til læreplassgaranti.  Sogn 
opplæringskontor søkjer på vegne av Sogn Kompetanseforum. 

Sognaregionen har utvikla eit årshjul som er tilpassa Kompetanseforum Vestland sitt årshjul: 

 

Målet er løyse kompetansebehova og at utdanningsinstitusjonane utviklar sine tilbod etter behova i 
arbeids- og næringsliv. Sidan etableringa i 2020 har forumet også delt gode prosjekt/beste praksis der 
regionen sjølv har konkrete tiltak/prosjekt for å løyse rekrutteringsutfordringar. 

Vurderingar  

Sognaregionen har vore med i arbeidet med kompetanseutvikling gjennom samarbeidsmodellen sidan 
2020.  

Fylkeskommunen legg opp til brei deltaking frå utdanningsaktørane, arbeids- og næringsliv og andre 
sentrale aktørar innan kompetanseutvikling. 

Erfaringane så langt viser at forumet bidreg til kunnskapsdeling og synleggjering av behov, men at det 
framleis er behov for å styrkje koplinga mellom identifiserte behov og konkrete tiltak. Dette er 
nødvendig for at arbeidet i større grad skal føre til utvikling av relevante utdanningstilbod og tiltak for 
rekruttering. 

Det er behov for meir systematikk i arbeidet i kompetanseforumet for å sikre relevans og gjennomslag 
for innspela. Vi treng gode analyser som gjev oss god oversikt over behovet for arbeidskraft. Det kan 
derfor vere behov for å gjennomføre lokale kartleggingar.   

Forumet har eit viktig oppgåve i å fange opp utviklingstrekk og trendar lokalt, og slik nyansere og 
korrigere det overordna kunnskapsgrunnlaget.   

For å få dette til, krevst det sterkare involvering frå arbeids- og næringsliv i regionen. Situasjonen i dag 
er at forumet i stor grad er dominert av representantar frå fylkeskommunen (vidaregåande skular, 
fagskule, karrieresenter og observatør) og andre utdanningsaktørar (høgskulen, studiesenter, 
opplæringskontor).  

Prosessen vidare må sikre ei sterkare kopling mellom arbeids- og næringsliv og utdanningsaktørane. 
Gjennom det regionale samarbeidet innan næringsutvikling ligg moglegheiter i å samordne 
kompetansearbeidet. Ved å bruke etablerte nettverk og møteplassar kan vi styrke dialogen mellom 
næringslivet og utdanningsinstitusjonane.  

Kommunal sektor står for ca 20% av arbeidsmarknaden i Sogn og kommunane har store utfordringar 
med bemanning dei neste åra. Kommunane er soleis sentrale i arbeidet med å spesifisere 
utdanningstilbodet og bør derfor ha ein representant i forumet.  

Sognaregionen jobbar og inn mot kompetansefeltet på andre arenaer: 

• 4 vidaregåande skular: Aktiv dialog med leiing på Sogndal og Årdal vidaregåande skule. Det er 
og samarbeid knytt til konkrete initiativ knytt til formidling. Mykje merksemd rundt arbeidet på 
den politiske banehalvdelen. Kunnskapsinnhenting ift søkartal. 

• Høgskulen på Vestlandet: Etablert jamnlege vertsregionmøte, løpande dialog med leiing og 
fagmiljø. Kunnskapsinnhenting ift søkartal. 

• Fagskule: god dialog med leiing om organisering, nye tilbod og regionen sine behov. 
• Sogn Kompetanse: God dialog 
• Vestlandsforsking: Ulike samarbeid knytt til fou og arrangement 

Administrasjonen vil i dialog med fylkeskommunen utforske korleis vi kan styrke og vidareutvikla 
kompetansearbeidet i Sogn. Vi ønskjer å finne ei organisering og arbeidsform som er meir effektiv, gir 
auka relevans og som også involverer breiare frå arbeids- og næringslivet.  

9. Delegeringsreglement 

 

Framlegg til vedtak: 

Styret i Sogn KO rår representantskapet til å gjere slikt vedtak: 

Sogn KO vedtek delegeringsreglementet slik det ligg føre, datert 19. mai 2026. 

 

Vedlegg: 

1. Framlegg til delegeringsreglement, datert 19. mai 2026 
2. Samarbeidsavtale for Sogn KO 

Saksframstilling: 

Administrasjonen har utarbeidd framlegg til delegeringsreglement for Sogn KO.  

Samarbeidsavtalen for Sogn KO omhandlar kva oppgåvefellesskapet skal arbeide med, jf avtalen  pkt 5:  

a. Fremje og vidareutvikle tenestesamarbeid i regionen 
b. Bidra til realisering av den til ei kvar tid gjeldande regionalplan, i samspel med 

Sognarådet IPR. 
c. Styret i oppgåvefellesskapet kan på sjølvstendig initiativ løfte opp saker og 

samarbeidsområde ein vurderer som relevante for regionen til representantskapet.  

Reglementet inneheld framlegg til delegering til styret og sekretariatet, og klargjer ansvars- og 
oppgåvedeling mellom representantskapet og styret i Sogn KO.  

Det er utarbeidd eit eige delegeringsreglement for Sognarådet IPR som vart vedteke av Sognatinget i 
2024.  

Framlegg til reglement blir lagt fram for styret før handsaminga i representantskapet i Sogn KO 15. juni.  

10.  Årsmelding og rekneskap 2025 

 

Framlegg til vedtak: 

Styret i Sogn KO rår representantskapet til å gjere slikt vedtak: 

Sogn KO vedtek årsmelding og rekneskap for 2025. 

 

Vedlegg: 

1. Årsmelding og rekneskap 2025 
2. Revisjonsmelding Sogn KO datert 13.4.2026 

 

Saksframstilling:  

Sognarådet IPR og Sogn KO legg fram felles årsmelding for 2025. Sognarådet og Sogn KO er to juridiske 
einingar med kvar sin vedteken samarbeidsavtale mellom kommunane og med kvart sitt 
representantskap. IPR-et og KO-et jobbar saman for å realisere vår felles regionalplan for Sogn. Det vert 
derfor utarbeidd ei felles årsmelding for Sognaregionen som omhandlar aktivitetane både i 
oppgåvefellesskapet og det politiske rådet.  

Begge årsrekneskapa er lagt ved årsmeldinga. Sogn KO er eige rettssubjekt og utarbeider sitt eige 
årsrekneskap. Rekneskapen for Sogn KO blir førd av Sogndal kommune og revidert av Vestland Revisjon 
KO, medan for Sognarådet blir rekneskapen revidert som del av rekneskapen for Sogndal kommune.   

Det vert vist til vedlegget for rapportering av aktivitetar og rekneskap.  

Felles årsmelding vert lagt fram for godkjenning i begge representantskapa. Sognatinget 
(representantskap for Sognarådet IPR) vedtok årsmelding og rekneskap for 2025 i møtet 13. april 2026.  

11. Tilråding til ny styreleiar 

 

Framlegg til vedtak:  

Styret i Sogn KO rår representantskapet til å gjere slikt vedtak: 

---- vert vald som styreleiar  

---- vert vald som nestleiar  

 

Saksframstilling: 

Styret i Sogn KO er samansett av kommunedirektørar. Styreleiar sluttar i stillinga som kommunedirektør 
i Vik kommune når ny kommunedirektør byrjar til hausten.  

Representantskapet i eit kommunalt oppgåvefellesskap vel leiar, nestleiar og øvrige medlemmar og 
varamedlemmar til underordna styringsorgan, jf § 19-3 i kommunelova.  

Praksis er at styret i Sogn KO gir tilråding til representantskapet om styreleiar og nestleiar.  

Leiarvervet går på omgang mellom kommunane. Sidan Sogn KO vart etablert i 2023 har styreleiar vore: 

- Stig Stark Johansen, Årdal kommune (2023)  
- Tor-Einar Skinlo, Sogndal kommune (2024) 
- Siri Fahlvik Pettersen, Vik kommune (2025-d.d.) 

Gunn Lerøy, Lærdal kommune, har vore nestleiar sidan etableringa av Sogn KO.  

Representantskapet får sak om val av styret til neste møte 15. juni. Ny styreleiar kan starte frå 
vedtaksdato eller seinare. 

12.  Eigarskap Sogn Næring 

 

Framlegg til vedtak:  

1. Sogn KO rår kommunane Aurland, Luster, Lærdal, Vik og Årdal til å kjøpe 50 aksjar i Sogn Næring 
til pålydande pris frå selskapet.  

2. Kommunedirektørane som ønskjer det nyttar underlaget i denne saka til politiske saker som vert 
handsama i relevante organ i kommunane. 

 

Saksframstilling: 

Bakgrunn 

Sogn KO har vedteke rapporten Samordna utviklingskraft i Sogn og støttar strategien om etablering av 
ein felles robust regional utviklingskapasitet i Sogn. Sogndal kommune og Sogndal Næringsforening legg 
no, etter oppmoding frå Sogn KO, til rette for nytt eigarskap i Sogn Næring (30 % kommunar, 70 % 
næringsliv).  

Denne saka legg til rette for at kommunane i Sogn kan handsame saker om kjøp av eigardeler i Sogn 
Næring og soleis bidra til etablering av ein robust og regionalt breitt forankra utviklingskapasitet. 

Generalforsamlinga i Sogn Næring har gjeve styreleiar fullmakt til å kjøpe tilbake 45 % av aksjane frå 
Sogndal kommune og 45 % av aksjane frå Sogndal Næringsforeining. Etter gjennomført tilbakekjøp vil 
Sogn Næring eige 90 % av eigne aksjar. 

Styret har vidare gjeve styreleiar og dagleg leiar fullmakt til å selje desse aksjane vidare til kommunane i 
Sogn og til privat næringsliv, i tråd med den nye eigarstrategien for selskapet. 

Selskapet tilbyr no kvar av kvar kommunane å kjøpe seg inn med ein eigardel på 5 %, tilsvarande 50 
aksjar per kommune. Aksjane vert seld til kommunane til pålydande verdi, kr 1 000 per aksje, samla 
kjøpesum på kr 50 000 per kommune. 

Målet med den nye eigarstrukturen er å sikre breiare regional forankring og større eigarskap frå både 
kommunane og næringslivet i Sogn. 

Om Sogn Næring 

Sogn Næring er eit regionalt utviklingsselskap som arbeider for å skape vekst, utvikling og verdiskaping i 
Sogn. Selskapet koplar saman næringsliv, kommunar, akademia, verkemiddelapparat og organisasjonar 
for å utvikle prosjekt, bedrifter og initiativ som styrkar regionen samla sett.  

Selskapet har eit internasjonalt, breitt og tverrfagleg fagmiljø innan mellom anna entreprenørskap, 
forretningsutvikling, grøn omstilling, reiseliv, mat og drikke, kommunikasjon, innovasjon og 
prosjektleiing. Sogn Næring har i dag åtte tilsette og arbeider både med førstelinjetenester, 
prosjektutvikling, møteplassar og utviklingsprosjekt for næringslivet i heile Sogn. 

Sogn Næring har som mål å vere ein aktiv utviklingsaktør for heile regionen, og arbeider ut frå prinsippet 
om å «kople, utvikle og gjennomføre». 

Selskapet sin strategi 

Strategien til Sogn Næring tek utgangspunkt i dei utfordringane og moglegheitene regionen står overfor, 
mellom anna: 

- kompetansegap 
- sentralisering 
- grøn omstilling 
- digitalisering og KI 
- rekruttering og attraktivitet 
- behov for meir samarbeid på tvers av sektorar og kommunar. 

Sogn Næring skal bidra til å bygge Sogn som ein sterkt og attraktivt bu- og arbeidsmarknad. Det inneber 
å styrke eksisterande arbeidsplassar, bidra til etablering av nye verksemder og utvikle fleire 
framtidsretta arbeidsplassar i regionen. Gjennom næringsutvikling, innovasjon, samarbeid og 
mobilisering skal selskapet vere med å gjere Sogn meir attraktivt for både innbyggjarar, arbeidstakarar, 
gründerar og bedrifter. 

Selskapet skal: 

- skape rørsle og sette retning 
- kople aktørar og mobilisere samarbeid 
- utvikle og realisere prosjekt og verksemder 
- ta ansvar i område der ingen andre naturleg tek rolla 
- bidra til fleire berekraftige arbeidsplassar i regionen. 

Vidare er strategien å bygge eit sterkare regionalt utviklingsmiljø med tettare kopling mellom næringsliv, 
kommunar og verkemiddelapparat. Justering av eigarskap er ein del av denne strategien, med mål om 
større privat involvering og sterkare regional forankring i næringslivet. 

Kvifor eigarskap? 

Gjennom eigarskap i Sogn Næring vil kommunane: 

- bidra til å utvikle arbeidsmarknadsregionen Sogn. 
- styrke arbeidet med å utvikle eksisterande arbeidsplassar og bidra til etablering av nye 

verksemder og arbeidsplassar 
- sikre betre og meir samordna tenester til næringslivet i regionen 
- styrke samarbeidet mellom kommunane innan nærings- og samfunnsutvikling 
- bygge Sogn som ei sterk og attraktiv merkevare for innbyggjarar, tilflyttarar, studentar, 

arbeidstakarar og næringsliv 
- utvikle sterkare fagmiljø innan næringsutvikling og prosjektarbeid i regionen 
- sikre tettare samarbeid mellom kommunar, næringsliv, akademia og verkemiddelapparat. 

Eigarskapet skal også bidra til å styrke og vidareutvikle eksisterande utviklingsmiljø og organisasjonar i 
regionen, mellom anna gjennom tettare samarbeid og koordinering med aktørar som Årdal Utvikling, 
SITEP og andre lokale og regionale utviklingsmiljø. 

Målet er ikkje å sentralisere utviklingsarbeidet, men å styrke den samla utviklingskapasiteten i regionen 
gjennom meir samarbeid, større fagmiljø og betre ressursutnytting på tvers av kommunegrenser og 
organisasjonar. 

Transaksjonen 

Sjølve transaksjonen vert gjennomført ved at kommunane kjøper aksjane direkte frå Sogn Næring AS. 
Kjøpet vert organisert og gjennomført av styreleiar og dagleg leiar i Sogn Næring, med bakgrunn i 
fullmakter gitt av styret i selskapet. Kjøpet føreset vedtak i kommunestyret i kvar kommune om kjøp av 

aksjar i selskapet. Etter gjennomført politisk vedtak vert kjøpsavtale og evt andre selskapsdokument 
signert av den som har fullmakt i den enkelte kommunen og av representantar frå Sogn Næring AS. 

Det er ønskjeleg med rask handsaming og gjennomføring av kjøpet, slik at den nye eigarstrukturen kan 
etablerast og vidare utviklingsarbeid kan gjennomførast med brei regional forankring. Det vert lagt opp 
til at kjøpet av aksjar er gjennomført i løpet av september 2026, føresett politisk handsaming og vedtak i 
kommunane innan denne tidsramma. 

Framdriftsplan 2026 

Tid Aktivitet 
Juni Tilråding frå styret i Sogn KO 
August-septtember Politiske saker i kommunane om kjøp av eigardeler  
August-oktober Etablering av ny privat eigarstruktur i selskapet 
November-desember Eigarmøte, generalforsamling, aksjonæravtale i selskapet 

 

Vurdering 

Tilbodet om å kjøpe aksjar i Sogn Næring er i tråd med tilrådingane i rapportarbeidet og støttar opp om 
målet om å byggje ein sterkare og meir robust regional utviklingskapasitet. Med eit breiare eigarskap frå 
både kommunar og næringsliv kan selskapet få ei tydelegare regional forankring og eit betre grunnlag 
for å arbeide med omstilling, rekruttering, innovasjon og verdiskaping i heile Sogn.  

For kommunane vil eigarskap kunne gi større innverknad på den strategiske retninga, samstundes som 
ein tek del i eit fagmiljø med kapasitet til å utvikle og gjennomføre prosjekt på tvers av 
kommunegrenser. Dette kan styrkje både næringsutviklinga og samarbeidet mellom kommunane i saker 
der utfordringane er felles.  

Det er samstundes ein føresetnad at eigarskapen vert opplevd som reell og balansert, og at alle 
kommunane i regionen får høve til å vere med og påverke vidare utvikling. Dette er viktig for 
legitimiteten til selskapet og for at Sogn Næring skal kunne fungere som ein regional utviklingsaktør for 
heile Sogn, ikkje berre for einskilde delar av regionen.  

Samstundes må det vere tydelege rammer mellom rolla som eigar og rolla som kunde dersom 
kommunane seinare skal kjøpe tenester frå selskapet. Dette krev gode prosedyrar for habilitet, innkjøp 
og oppfølging, slik at kommunen sine plikter etter regelverk og prinsipp for god forvaltning vert 
ivaretekne.  

Med slike avklaringar vurderer kommunedirektøren at eit avgrensa eigarskap vil vere eit tenleg og 
framtidsretta grep for å styrkje den samla utviklingskrafta i regionen. 

13.  Reiseliv og støtte til Visit Sognefjord 

Framlegg til vedtak:  

Styret i Sogn KO rår kommunane til å avslutte dagens finansieringsmodell for Visit Sognefjord og ber 
administrasjonen om å: 

• utvikle ein ny modell med:  
o tydeleg tilskotsordning for fellesoppgåver 
o anskaffing av konkrete tenester 

• fasilitere ein strukturert prosess for å utforme tenestekjøp knytt til:  
o besøksforvaltning 
o vertskap og turistinformasjon 
o utviklingsarbeid, inkludert oppfølging av masterplan 

• leggje til rette for at ny modell støttar betre arbeidsdeling, styring og samhandling i reiselivet i 
Sogn. 

 

Saksframstilling: 

Bakgrunn 

Sogn KO har utarbeidd rapport om næringsutviklingsarbeidet i regionen. Rapporten peikar på behov for 
betre samordning, tydelegare rollefordeling og meir samla utviklingskraft. Reiselivet er ei sentral næring, 
med Visit Sognefjord som felles destinasjonsselskap for regionen. Selskapet arbeider med 
marknadsføring, vertskap, produktutvikling og koordinering på tvers av kommunane.  

Styret gjorde følgjande vedtak 7. april 2026: 

Styret tek dialogen i møtet til vitande og ber administrasjonen arbeide vidare med dei innspela 
som kom fram i samtalen. Styret ønskjer ei oppdatert sak med konkrete tilrådingar til vedtak i 
neste styremøte. 

Saka bør få si endelege avklaring i samband med budsjettvedtak i kommunane i haust, og styret 
ber difor om at det vert etablert tidsplan som tek høgde for politisk forankring undervegs.  

Etter styremøtet har Sognateamet halde fram dialogen med selskapet. Politisk koordinator hadde 19. 
mai møte med eit samla styre, der ein gjekk gjennom prosessen så langt og kva KO-styret hadde bestilt 
til styremøtet i juni. 

Om Visit Sognefjord – finansiering og eigarskap 

Finansiering 

Omsetnaden i selskapet er om lag 11,8 mill. kroner. Finansieringa er fordelt slik: 

• Offentlege tilskot: ca. 6,7 mill. (≈ 57 %) 
• Marknadsbidrag frå næringa: ca. 4,0 mill. (≈ 34 %) 
• Sal av tenester: ca. 1,1 mill. (≈ 9 %) 

Samstundes viser gjennomgang av aktivitet at: 

• om lag 75 % av verksemda er knytt til sal og marknadsføring 
• om lag 25 % er knytt til tilrettelegging, vertskap og andre oppgåver 

Dette gir eit spenn mellom: 

• kva det offentlege finansierer 
• og kva aktivitet som i hovudsak blir gjennomført 

Eigarskap 

Eigarskapet i Visit Sognefjord er breitt fordelt: 

• Kommunane: 29,5 % 
• Norway’s Best: 12,2 %  
• Sogn Næring: 12,2 % 
• Høyanger Næringsutvikling: 2,0 % 
• Næringa: 37,0 % 
• Privatpersonar: 7,2 % 

Eigarskapen framstår formelt som brei og balansert, med ei god breidde av aktørar frå næringa. 
Samstundes har kommunane i realiteten ein større eigarposisjon enn det som kjem fram direkte, 
gjennom eigarskapen i dei to største eigarane, Sogn Næring og Norway’s Best. På næringssida er 
eigarskapen fragmentert. Den største næringsaktøren har om lag 2,3 % av aksjane, om ein ser vekk frå 
dei to største eigarane, der kommunane er vesentlege eigarar. Det positive er at eigarskapen inkluderer 
eit breitt spekter av verksemder frå næringa, noko som gir god forankring og deltaking. 

Tidlegare vedtak og føringar 

Rapporten tilrår ein modell der generelle oppgåver vert finansierte gjennom tilskot og kommunalt 
definerte oppgåver vert kjøpt som tenester. Dette er vurdert som den mest robuste løysinga, både 
juridisk og strategisk. 

Dagens situasjon 

Det er konstatert at: 

• dagens modell ligg i ei juridisk gråsone 
• det er gjennomført omfattande dialog med selskapet 
• partane er kjende med utfordringane 

Kommunedirektørane må uansett handtere problemstillingane i eigen kommune basert på dette. 

Strategisk utfordringsbilete 

Utfordringane i reiselivet har endra seg: 

• mindre fokus på marknadsføring åleine 
• større behov for:  

o produktutvikling 
o besøksforvaltning 
o styring og tilrettelegging 

Dette samsvarar ikkje fullt ut med dagens ressursbruk i selskapet, der tyngda ligg på marknad. 

 

Samhandling og arbeidsdeling 

Det kjem fram at det er: 

• gnisningar mellom ulike eigarar 
• dialogen og informasjonsflyten kunne vert betre 
• uklår arbeidsdeling, som skaper missnøye 

Dette reduserer evna til å nå felles mål og det vil i framtida vere behov for klarare rolleavklaring, betre 
samhandlingsarenaer og meir strukturert dialog mellom kommunar, næring og selskapet. 

Rollespørsmål for Visit Sognefjord 

Saka reiser grunnleggjande spørsmål som ligg til selskapet sine organ å avgjere: 

• Skal selskapet vere primært ein marknadsaktør? 
• Skal det få større rolle i utvikling og besøksforvaltning? 
• Eller skal kommunane sjølve ta større ansvar for dette? 

Val av modell vil påverke den framtidige arbeidsdelinga mellom aktørane, ressursbruken i kommunane 
og omfang av eit mogeleg tenestekjøp. 

Masterplan og utviklingsarbeid 

Vidare finansiering av prosjektstilling knytt til masterplan er uavklart. Mogeleg vidareføring av arbeidet 
bør vere del av prosess knytt til arbeidsdeling og evt tenestekjøp.  

Vurdering 

Dagens modell kan ikkje vidareførast og det er naudsynt med ein modell som er juridisk ryddig og som 
gjev regionen ei strategisk utvikling og ei føreseieleg organisering og samhandling. Dagens eigarskap, 
finansiering og aktivitet gir til saman eit bilete av uklår styring, skeiv balanse mellom ressursbruk og 
behov og behov for ein tydelegare modell 

Arbeidet gjennomført i Sogn KO kan legge grunnlag for ein avklart situasjon.   
Det er no grunnlag for å gå over i ein operativ fase. Sogn KO og kommunane kan gjere eit retningsval: 

Retningsval Vurdering 
A) Kommunedirektørane følgjer opp i 

eigne kommunar, og Sogn KO avsluttar 
arbeidet 

Manglar regional samordning og tek ikkje tak i 
systemutfordringane 

B) Avslutte dagens modell. Nødvendig, men gir ikkje retning vidare. 

C) Avslutte dagens modell og utvikle ny 
struktur for tilskot og tenestekjøp. 

 

• løyser juridiske utfordringar 
• legg til rette for strategisk dreining 
• gir grunnlag for:  

o betre styring 
o tydeleg arbeidsdeling 
o integrert utviklingsarbeid 

D) Dialog med selskapet som 
hovudstrategi. 

Viktig, men gir mindre tydeleg styring og 
framdrift. 

 
Administrasjonen vurderer at alternativ C gjev best grunnlag for ein lovleg og ryddig modell, sterkare 
strategisk utvikling og betre samhandling og rår styret til å gå vidare med den 

14.  Anskaffing av tenester for næringsutvikling i Sognaregionen 

 

Framlegg til vedtak: 

Styret sluttar seg til prosessforslaget.  

1. Sogn KO gjennomfører ei anskaffing av tenester for næringsutvikling på vegner av 
deltakarkommunane, med oppstart av avtale frå 01.01.2027 i tråd med regelverk for offentlege 
anskaffingar. 

2. Anskaffinga vert gjennomført som open anbodskonkurranse  
3. Kvar deltakarkommune vert oppmoda om å avklare deltaking og økonomisk ramme innan 15. august 

2026. 
4. Prosessen vert gjennomført i tråd med tidsplan i denne saka. 

 

Saksframstilling: 

Bakgrunn og føremål 

Rapporten Næringsutvikling i Sogn peikar på at Sogn har eit breitt og kompetent apparat for 
næringsutvikling, men at ressursane i dag er fordelte på mange aktørar med ulike roller, kapasitetar og 
organiseringsformer. Kommunane, utviklingsselskapa og verkemiddelapparatet leverer til saman eit 
omfattande tilbod til bedrifter og gründerar, men strukturen vert også skildra som fragmentert og delvis 
overlappande. Dette gjer det krevjande å utnytte den samla kapasiteten fullt ut, og rapporten 
understrekar difor behovet for sterkare koordinering, tydelegare arbeidsdeling og betre samhandling på 
tvers av kommunegrensene. 

Eit hovudpoeng i rapporten er at kommunane framleis skal ha det strategiske ansvaret for nærings- og 
samfunnsutvikling, samstundes som dei i større grad bør nytte tenestekjøp og regionale samarbeid for å 
sikre breidde, spisskompetanse og utviklingskraft. Rapporten tilrår at bedrifter i heile regionen skal ha 
tilgang til ein samla tenestekatalog gjennom kommunane, Sogn KO og eksterne utviklingsmiljø.  

Sogn KO vurderer å gjennomføre ei anskaffing av tenester for næringsutvikling på vegner av 
deltakarkommunane og Sogn KO. Ein avtale bør vere operativ frå 01.01.2027 for å sikre kontinuitet i 
tenestetilbodet til næringslivet i regionen. 

Formålet med denne saka er å sikre ein prosess med: 

• Politisk forankring i kvar deltakarkommune 
• Tilstrekkeleg tid til å  detaljere behov i kommunane 
• Ein anskaffing i tråd med regelverket 
• Kontraktsoppstart 01.01.2027 

Anskaffinga vert gjennomført av Sogn KO som oppdragsgjevar på vegner av deltakarkommunane. 
Følgjande roller er sentrale: 

• Styret i Sogn KO: Vedtek konkurransegrunnlag, kontraktsform og tildeling 
• Administrasjonen Sogn KO: Utarbeider konkurransegrunnlag, gjennomfører evaluering, innstiller 
• Kommunedirektørane: Forankrar i eigne kommunar. Legge til rette for eventuell politisk 

handsaming. 

Juridisk ramme 

Anskaffingsregelverket 

Anskaffingslova (LOA) og forskrift om offentlege anskaffingar (FOA) regulerer kommunale kjøp av 
tenester. Dei grunnleggjande prinsippa er konkurranse, likebehandling, forutbereknelegheit, 
etterprøvbarheit og forholdsmessigheit. 

Med kontraktsverdi over EØS-terskel skal anskaffinga følgje FOA del III, kunngjerast i Doffin og TED, og 
følgje ei av dei lovlege prosedyreformene. Hovudregelen i FOA del III er å følgje prosedyren open 
anbodskonkurranse.  

Statstøtteregelverket 

Dersom kommunane kjøper tenester i open konkurranse, oppstår ikkje statstøtteproblematikk. Dersom 
tenestene vert finansiert som tilskot utan konkurranse, må ein vurdere om det ligg føre statstøtte etter 
EØS-avtalen art. 61. 

Anbodslinja – der kommunane er kjøpar og leverandøren sel ei teneste – er den ryddige løysinga så 
lenge tenesta kan definerast tilstrekkeleg presist. 

Framdrift 

Tabellen under viser forventa framdrift.  

Tidspunkt Aktivitet Ansvarleg 
Mai 2026 Saksframlegg til styret i Sogn KO: vedtak om 

prosess og mandat 
 

Mai–aug 2026 Eventuell politisk handsaming i 
deltakarkommunane: vedtak om deltaking og 
ramme 

Kommunedirektørane 

Juni–aug 2026 Utarbeiding av konkurransegrunnlag Rådgjevar/adm 
August 2026 Styrevedtak: godkjenning av konkurransegrunnlag 

og kontraktsform 
Styret i Sogn KO 

Sept 2026 Kunngjering i Doffin/TED (35 dagars tilbodsfrist) Rådgjevar/adm 
Okt 2026 Tilbodsfrist utløper – 
Okt–nov 2026 Evaluering og innstilling  Rådgjevar/adm 
Nov 2026 Tildelingsbeslutning / karensperiode (10 dagar) Styret i Sogn KO 
Des 2026 Kontraktsinngåing Sogn KO 
01.01.2027 Oppstart av tenesteproduksjon Leverandør 

 
Kvar deltakarkommune må gjere eige vedtak om deltaking og økonomisk ramme. Saksframlegget bør 
minimum innehalde: 

• Tilslutning til å delta i felles anskaffing av utviklingstenester gjennom Sogn KO. 
• Vedtak om årleg økonomisk ramme (kommunen sin del av avtalen). 
• Fullmakt til styret i Sogn KO om å gjennomføre anskaffinga og inngå avtale. 
• Mandat til kommunedirektøren om å utarbeide årleg handlingsplan innanfor ramma. 

 
For å sikre at oppdragsgjevar kan justere oppdraget undervegs, samstundes som leverandøren har 
føreseielegheit, tilrår administrasjonen følgjande mekanismar: 

• Årleg handlingsplan: Kvar kommune utarbeider årleg handlingsplan saman med leverandør, som 
konkretiserer prioriteringar og KPI-ar innanfor avtalen. 

• Fleksibilitet i avtalen slik at det er rom for ulike tilnærmingar for ulike kommunar. Avtalen skal 
utformast slik at det er mogleg å til dømes 

– leggje ein plan for arbeidet ved byrjinga av året basert på årleg vedteke budsjett og 
handlingsplan 

– foreta løpande avrop gjennom året basert på løpande prioriteringar i kommunen 
– å endre volum for einskild-kommunar i løpet av avtaleperioden basert på endringar i 

korleis ein arbeider med næringsutvkling.  
– ein kombinasjon 

• Halvårlege statusmøte: Faste dialogmøte mellom Sogn KO og leverandør for gjennomgang av 
leveranse og eventuell justering. 

• Årleg rapportering og evaluering: Leverandør rapporterer på KPI-ar og aktivitet. Sogn KO 
vurderer om det er grunnlag for forlenging (opsjon). 

• Avtalen er førebels tenkt å vare 4 år med opsjon på 2 år, som oppdragsgjevar aktiverer basert på 
evaluering. 
 

Det er gjort følgande risikovurderingar: 

Risiko Konsekvens Tiltak 
Kommunar trekkjer seg Redusert volum, svekt 

økonomi 
Tidleg politisk forankring, fleksibel 
avtale 

Forseinka politisk handsaming Kontraktsstart etter 
01.01.2027 

Parallelle løp, overgangsavtale som 
beredskap 

Klage på tildeling Forsinking 3–6 månader Grundig dokumentasjon, klar 
tildelingsbeslutning 

Manglande lokal tilpassing Kommunar opplever tenesta 
som irrelevant 

Kommunevise handlingsplanar og 
KPI-ar. Krav i konkurransen om lokal 
kunnskap og tilstadeværelse  

 

Vurdering 

Administrasjonen vurderer at open anbodskonkurranse er den mest ryddige løysinga for kjøp av 
tenester til næringsutvikling i Sognaregionen. Ei slik tilnærming sikrar at anskaffinga vert gjennomført i 
tråd med regelverket for offentlege anskaffingar, med open konkurranse, likebehandling og 
etterprøvbarheit. Samstundes reduserer ho risikoen for at finansieringa kan bli oppfatta som ulovleg 
statsstøtte, sidan kommunane då opptrer som kjøparar av klart definerte tenester. 

Samtidig er det viktig at avtalen vert utforma slik at han tek omsyn til at kommunane i Sogn har ulike behov, 
ressursar og ambisjonsnivå innan næringsutvikling. Administrasjonen meiner difor det er avgjerande å 
kombinere ei felles regional anskaffing med mekanismar som gir lokal fleksibilitet, til dømes gjennom årlege 
handlingsplanar, løpande avrop og moglegheit for å justere volum i avtaleperioden. Dette vil gi kommunane 
styring over eigne prioriteringar, samstundes som ein byggjer eit meir samla og føreseieleg tenestetilbod for 
næringslivet i regionen. 

Den føreslåtte framdrifta er realistisk, men ho føreset tidleg avklaring i kommunane og tett oppfølging 
gjennom hausten 2026. Dei største risikofaktorane er forseinka politisk handsaming, redusert deltaking 
frå kommunane eller klage på tildeling. Etter administrasjonen si vurdering kan desse risikoane 
handterast gjennom god politisk forankring, tydelege konkurransedokument og ein avtalestruktur som 
gir både fleksibilitet og kontinuitet. På denne bakgrunnen meiner administrasjonen at prosessforslaget 
gir eit godt grunnlag for å sikre tenester for næringsutvikling frå 01.01.2027. 

15. Veteranplan 

 

Framlegg til vedtak:  

Styret i Sogn KO vedtek veteranplanen for Sognaregionen. Planen vert sendt til kommunane for politisk 
handsaming.  

 

Vedlegg: 

Veteranplan for Sognaregionen 

 

Saksframstilling: 

Bakgrunn 

Sogn KO ser eit felles behov for ein veteranplan for å sette veteranarbeidet i system. Ein felles plan vil 
kunne bidra til eit betre samla arbeid for veteranane i regionen.  

Styret gjorde 9. desember 2025 slikt vedtak:  

• Styret i Sogn KO vedtek veteranplanen og sender den til kommunane som legg den til offentleg 
høyring. 

• Etter høyringsfristen, vert eventuelle innspel handsama og lagt fram for styret. 

• Etter endeleg vedtak i Sogn KO i april 2026, går planen til handsaming i kommunestyra.  

• Kommunedirektørane peikar ut veterankontaktar. 

• Kommunane ber kostnadar og har ansvar for aktivitetar og tiltak i eigen kommune. 

Veteranplanen har vore på høyring i alle kommunane, dei siste kommunane hadde sett høyringsfristen 
til 30. april. Det er kome eitt innspel frå Eldrerådet i Luster som støttar planen.  

I versjonen som no ligg som framlegg til vedtak, er tiltaksplanen skilt ut som eige vedlegg. Det er sjølve 
planen som skal handsamast i kommunestyret, medan dei fire vedlegga ligg til veterankontaktane og 
administrasjonen å halde vedlike. 

Veteranplanen blir lagt fram for styret for endeleg vedtak før den går til politisk handsaming i 
kommunane. 

16. Ymse 

